ԱՄՓՈՓԱԹԵՐԹ

«Հայաստանի Հանրապետության կառավարության 2011 թվականի փետրվարի 17-ի 

N 174-Ն որոշման մեջ փոփոխություններ և լրացումներ կատարելու մասին» 
 ՀՀ կառավարության որոշման նախագծի
	1. Արդարադատության նախարարություն
	14.10.2024թ.

	
	N /01/27.2/41053-2024

	1. Նախագծի 1-ին կետի 1-ին ենթակետի «բ» պարբերությամբ լրացվող 4-րդ գլխի (այսուհետ՝ 4-րդ գլուխ) 21-րդ կետում օգտագործվում է «տեղեկատվություն» եզրույթը, այնինչ առերևույթ խոսք է գնում ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ «տեղեկությունների» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին, ուստի տարընթերցումներից խուսափելու նպատակով անհրաժեշտ է Նախագծում նշված «տեղեկատվություն» բառը փոխարինել «տեղեկություն» բառով՝ համապատասխան թվով և հոլովաձևերով՝ նկատի ունենալով «Տեղեկատվության ազատության մասին» օրենքի 3-րդ հոդվածի դրույթները:   
	Ընդունվել է

	2. 4-րդ գլխի 22-րդ կետի 2-րդ և 3-րդ նախադասությունները անհրաժեշտ է համարակալել (նշել ենթակետերի տեսքով) և համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին:
Սույն դիտողությունը վերաբերում է նաև 4-րդ գլխի 24-րդ կետին:

	Ընդունվել է
Նախադասությունները միավորվել են կետում:

	3. 4-րդ գլխի 24-րդ կետում անհրաժեշտ է հստակեցնել որ պահից սկսած երկու աշխատանքային օրվա ընթացքում հայտարարությունը տեղադրվում է կայքի համապատասխան բաժնում:
	Ընդունվել է
Կատարվել է լրացում:

	4. 4-րդ գլխի 28-րդ կետի համաձայն՝ հայտարարությունը դիտելու (ծանուցումները ստանալու) համար անհրաժեշտ է մուտքագրել ծանուցվող ֆիզիկական անձի՝ անձը հաստատող փաստաթղթի (անձնագիր կամ նույնականացման քարտ) համարը կամ վարորդական վկայականի համարը և հանրային ծառայությունների համարանիշը, մինչդեռ Նախագծին կից ներկայացված հիմնավորման 2-րդ կետի համաձայն (…) նախարարության կողմից հրապարակվող ծանուցումները ենթարկվելու են անվտանգության որոշակի միջոցառումների՝ պահանջելով ծանուցումները ստանալու համար նույնականացման մանրամասներ, ինչպիսիք են անձը հաստատող փաստաթղթի տվյալները կամ հանրային ծառայության համարանիշը կամ վարորդական վկայականի համարը, ինչպես նաև բջջային հեռախոսահամարով հաստատումը, այսինքն Նախագծով և Նախագծին կից ներկայացված հիմնավորմամբ նախատեսվող պայմանները միատեսակ չեն:
Նշվածի համատեքստում Նախագծի հիշյալ կետում օգտագործվող «և» ու «կամ» շաղկապների կիրառությունը անհրաժեշտ է վերանայել՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի 2-րդ մասի պահանջը, որի համաձայն՝ եթե նորմատիվ իրավական ակտում թվարկված բոլոր պայմանների առկայությունը պարտադիր է, ապա չի կարող կիրառվել «կամ» շաղկապը: Նույն օրենքի 16-րդ հոդվածի 4-րդ մասի համաձայն՝ եթե նորմատիվ իրավական ակտում թվարկված բոլոր պայմաններից բավական է միայն մեկի առկայությունը, ապա չի կարող կիրառվել «և» շաղկապը:
	Ընդունվել է
28-րդ կետը և կից տեղեկանքը խմբագրվել են:

	2. Բարձր տեխնոլագիական արդյունաբերության նախարարություն
	20.09.2024թ.

	
	N 01/17.1/7853-2024

	Դիտողություներ և առաջարկություններ չկան:
	Ընդունվել է

	3. Ներքին գործերի նախարարություն
	24.09.2024թ.

	
	N 43/6/169231-24

	Ի պատասխան Ձեր 10.09.2024թ. թիվ ՊՆ/01/9998-2024 գրության՝ Հայաստանի Հանրապետության ներքին գործերի նախարարությունում ուսումնասիրվել է «Հայաստանի Հանրապետության կառավարության 2011 թվականի փետրվարի 17-ի N 174-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը։ 

Առաջարկվում է նախագծի իմաստով նախատեսել «հրապարակային անհատական ծանուցում» հասկացության սահմանումը՝ հաշվի առնելով, որ «Ինտերնետով հրապարակային և անհատական ծանուցման մասին» օրենքի 2-րդ հոդվածով սահմանված են հրապարակային ծանուցման և անհատական ծանուցման  հասկացությունները՝ որպես ծանուցման առանձին եղանակներ։
	Ընդունվել է
Նախագիծը խմբագրվել է:


	4. Ֆինանսների նախարարություն
	23.09.2024թ.

	
	N 01/11-1/19904-2024

	Դիտողություներ և առաջարկություններ չկան:
	Ընդունվել է

	5. Ազգային անվտանգության ծառայություն
	18.09.2024թ.

	
	N 11/1322

	«Հայաստանի Հանրապետության կառավարության 2011 թվականի փետրվարի 17-ի 

N 174-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի համաձայն՝ որոշման 1-ին հավելվածում լրացվում է նոր՝ 4-րդ գլուխ ՝ անհատի խիստ նույնականացման ծրագրային գործիքների կիրառմամբ և էլեկտրոնային թվային ստորագրությամբ հրապարակային ծանուցման հրապարակման ընթացակարգի վերաբերյալ, մինչդեռ գործող որոշման 1-ին հավելվածի 2-րդ գլխով արդեն իսկ կարգավորվում է էլեկտրոնային թվային ստորագրության կիրառմամբ հրապարակային ծանուցման հրապարակման ընթացակարգը: Իրավական ակտում ներքին հակասություններից և կրկնություններից խուսափելու նպատակով առաջարկվում է նախագիծն ամբողջությամբ լրամշակել՝ ՀՀ պաշտպանության նախարարության կողմից հրապարակային ծանուցումներ իրականացնելու վերաբերյալ առանձնահատկությունները, ինչպես նաև հավելյալ կարգավորումները սահմանելով նշված հավելվածի 2-րդ գլխում:
	Ընդունվել է ի գիտություն
Առաջարկվող լրացումը չի կրկնում 2-րդ գլխում նախատեսված դրույթները, միաժամանակ Արդարադատության նախարարության կողմից որպես անձնական տվյալների պաշտպանության պետական լիազոր մարմին, նպատակահարմար է գնահատել ՀՀ կառավարության 17.02.2011թ. N 174-Ն որոշմամբ հրապարակային ծանուցման միասնական համակարգի ներդրման հնարավորությունը:

	6. Վարչապետի աշխատակազմի պետաիրավական վարչություն
	29.10.2024թ.

	
	N 02/10.19/36986-2024

	Նախագծով նախատեսվում է Կառավարության գործող որոշման հավելվածը լրացնել նոր՝ 4-րդ գլխով՝ անհատի խիստ նույնականացման ծրագրային գործիքների կիրառմամբ և էլեկտրոնային թվային ստորագրությամբ հրապարակային ծանուցման հրապարակման ընթացակարգի առանձնահատկությունների վերաբերյալ: Մինչդեռ, պարզ չէ, թե արդյոք առանձին գլխի տեսքով առաջարկվող կարգավորումների նախատեսման նպատակն այն է, որպեսզի նույն կարգի 2-րդ գլխով էլեկտրոնային թվային ստորագրության կիրառմամբ հրապարակային ծանուցման հրապարակման ընթացակարգին վերաբերող դրույթները չկիրառվեն: Ինչպես նաև, լրացուցիչ պարզաբանման կարիք ունի, ըստ էության, համանման հարաբերություններ կարգավորող 2 առանձին գլուխների առկայությունը: Բացի այդ, նախագծի 22-րդ կետի համաձայն՝ 2024 թվականի նոյեմբերի 1-ից Հայաստանի Հանրապետության պետական և տեղական ինքնակառավարման մարմինները հրապարակային ծանուցումները ներկայացնելու են նախատեսվող նոր գլխով սահմանված ընթացակարգով: Մինչդեռ, ըստ նախագծի հիմնավորման, նախագծի ընդունման նպատակը պայմանավորվում է ընդամենը Պաշտպանության նախարարության կողմից պարտադիր զինվորական ծառայության զորակոչի, վարժական հավաքների և զինվորական վարժանքների կազմակերպման և անցկացման շրջանակներում քաղաքացիներին իրենց զինվորական հաշվառման վայրի մարմին ներկայանալու համար հրապարակային ծանուցումների տրման հետ կապված հարաբերությունները կարգավորելու հետ, որպիսի հանգամանքով պայմանավորված լրացուցիչ պարզաբանման կարիք ունի նաև բոլոր մարմինների համար նախատեսվող պահանջի հիմնավորվածությունը:
	Ընդունվել է ի գիտություն:
Գործող www.azdarar.am համակարգը ստեղծվել է 2007թ․ և այս պահի դրությամբ  գործող համակարգի անխափան աշխատանքը երաշխավորված չէ, քանի որ  չի համապատասխանում ժամանակակից համակարգերի չափանիշներին։ Վերոնշյալով պայմանավորված գործող համակարգը փոխարինելու նպատակով կառավարությունը ձեռք է բերել ծանուցման նոր համակարգ։ Սույն որոշման ընդունմամբ նախատեսվում է նոր համակարգի ներդրում փուլային եղանակով։ Առաջին փուլ՝ ծանուցման իրականացում նոր համակարգով միայն պետական և տեղական ինքնակառավարման մարմիններին և երկրորդ փուլով ծանուցման իրավասություն ունեցող այլ անձինք։ Միայն նոր համակարգի ներդրման շնորհիվ Պաշտպանության նախարարությունը հնարավորություն կունենա տեխնիկապես իրագործել ծանուցման գործընթացը։ Պաշտպանության նախարարության կողմից հրապարակային ծանուցման գործընթացը տարբերվում է այլ հրապարակային ծանուցումներից, քանի որ հրապարակային ծանուցումը տեսնելու համար անհրաժեշտ է լինելու մուտքագրել հավելյալ տեղկատվություն։

	7. Արդարադատության նախարարություն
	20.11.2024թ.

